
				এই পাতাটির মুদ্রণ সংশোধন করা প্রয়োজন। 
সাহিত্য-পরিষৎ-পত্রিকা ( R3 virty 9ܛܘ
রেলওয়ে ষ্টেসনের নিকটবৰ্ত্তী একটী ক্ষুদ্র কৃষিপল্লির একজন ফকির “হজ” করিয়া মক্কা হইতে ফিরিয়া আসিবার সময় দিল্লীর নিকটবৰ্ত্তী “পুলিবাও” নামক ক্ষুদ্র গ্রামে রাত্রিকালে, খোয়াবে (স্বপ্নে ) একটী ককবরস্তম্ভের নিকট হইতে গাজির মহিমা প্ৰকাশের আদেশ পায়। আবার অনেক মুসলমানী কেচ্ছ কেতবে পীর পয়গম্বরগণের মধ্যে “গাজিপীরের দরগা।” কথাটী আছে এবং অনেক স্থানে গাজির দরগাও আছে। এইরূপ ভাবের দরগার একটী ফকির বলিয়াছে যে, কৃষ্ণগঞ্জ ষ্টেসনের “বাজিত ফকির” এই গাজির গীতরচনার প্রথম প্ৰবৰ্ত্তক । কিন্তু ইহা ভিন্ন আরও কএকটি গাজির গীতের পদদ্বারা আমরা নূতন রচয়িতার নাম পাইয়াছি। যথা
“কর কর ওরে বান্দা আখেরির কাম কর gBB DBDDD D BB DLDDBD B DS দেও, পরি, ভূতদানা বাদসা শোলেমানে জিন্দেগী ভর করে বাস আল্লার ফরমানে । আসরাফ ফকিরে বলে শুন মমিন ভাই দেওরে গাজির সিন্নি আমি প্ৰথম গীত গাই৷” ইত্যাদি, ইহাতে এই আরসাফ ফকির একজন প্ৰথম সময়ের গাজির গীতগায়ক এইভােব প্ৰকাশ পাইতেছে। এই সামান্যাংশে এই গীতের আদি প্ৰবৰ্ত্তকের নাম জানা কঠিন । এই গাজির গীত-রচয়িতা বা গায়কগণের মধ্যে সর্বশ্রেষ্ঠ ব্যক্তির জীবনী অদ্য পাঠককে উপহার দিতেছি । এই ব্যক্তি জাতিতে নমঃশূদ্ৰ। অধুনা ইহার বংশীয়গণ “গান বিশ্বাস ” বলিয়া অভিহিত । মাগুরা মহকুমার পশ্চিমাংশে “ফটকি” নদীর তীরস্থ ধনেশ্বরগাতি গ্রামে ইহার জন্ম । নাম “জয়চাঁদ গান” । যখন জয়চাঁদ অতিশিশু, তখন নমঃশূদ্র জাতির ব্ৰাহ্মণ তারামণি চক্ৰবৰ্ত্তী একদিন তাহার পিতার কোলে তাহাকে দেখিয়া বলিয়াছিল-“এই বালকটির আকারে বোধ হয় ইহার উপর সরস্বতীর বড় কৃপা হইবে। অনেক লোকে ইহার মিষ্ট কথায় মুগ্ধ হইবে।” । প্ৰকৃত পক্ষে সময়ে তাহা ঘটিয়াছিল। ধনেশ্বরগাতি গ্রামের একটী নব্য স্বল্প শিক্ষিত উচ্চ শ্রেণীর ব্ৰাহ্মণের নিকট শুনিয়াছি যে, তারামণি চক্ৰবৰ্ত্তীর জ্যোতিষে সামান্য জ্ঞান ছিল। ইনি তজ্জন্য নমঃশূদ্র সমাজে যথেষ্ট প্রতিপত্তি লাভ করিয়াছিলেন। জয়চাঁদের ভাবী ভাগ্যকথা সেইজন্য নমঃশূদ্র সমাজে প্রচারিত হইল। জয়চাঁদ গানের পিতা বংশীধর মণ্ডল চাষী চণ্ডাল এবং অবস্থাপন্ন ব্যক্তি, তারামণির চক্ষে বড় যজমান, সাধারণ যাজক ব্ৰাহ্মণদিগের ন্যায়। যজমানের মনস্তুষ্টির জন্য অনেক রূপ স্তাবকবাক্য বলা তাহার অভ্যাস ছিল। জয়চাঁদের পিতা পুরোহিতের কথায় বড় ভক্তিযুক্ত হইয়া পুত্রের ভাবী মঙ্গলের জন্য বসত বাটীর নিকটবৰ্ত্তী * দীঘল গ্রামে।” একটী সে কালের মুসলমান গুরুর নিকট পুত্রকে লিখাপড় শিক্ষা দিতে পঠাইয়াছিল। জয়চাঁদ বিদ্যা শিক্ষার দিকে মনোযোগ না দিয়া কেবল মুসলমানী কেচ্ছ এবং মহম্মদীয় ধৰ্ম্মের মৰ্ম্ম অনেকটা পরিজ্ঞাত হইল। এই কারণে শুনা যায় জয়চাদকে শেষে পরিণত বয়সে নিধনাবস্থায় স্বজাতির নিকট অনেকটা অবনত হইতে হইয়াছিল।

				 এই পাতা শেষ সম্পাদিত হয়েছে ০৭:৩২টার সময়, ২ ডিসেম্বর ২০১৭ তারিখে।

